
				এই পাতাটির মুদ্রণ সংশোধন করা প্রয়োজন। 
ডেপুটীর জীবন (ts が
বিশেষ আন্দোলন করিয়া তাহাদের সঙ্গে পৃথক হইয়া নিজেরা এক দিল বাধিয়াছেন । পুরোহিতগণ কায়স্থদের পৌরহিত্য পরিত্যাগ করিয়াছেন। অন্য গ্রামের একজন ব্রাহ্মণ, আসিয়া পুরোহিতের কার্য্য করেন। কায়স্থ ভদ্রমহোদয়গণ আমাকেও পৈতা গ্রহণের বিষয় বলিলেন। কিন্তু আমি ইহার বিরোধী । হিন্দুজাতির অধঃপতনের যতগুলি কারণ আছে, আমার মনে হয়, বিভিন্ন শ্রেণীর স্বার্থান্বেষণে তাহাদের এক একটা গণ্ডী প্রস্তুত করাও তাহার অন্যতম একটা কারণ। বিভিন্ন জাতি কোথায় একতাসূত্রে বদ্ধ হইয়া উদার ও সনাতন হিন্দুজাতিকে শক্তি সম্পন্ন করিবেন, না পরস্পর হইতে পৃথক হইবার উপায় অবলম্বন করিয়া তাহাকে দুর্বল করিয়া ফেলিতেছেন। যোগেশও খুব পক্ষপাতী নয়, তবে গ্রামের সকল কায়স্থ পৈতা গ্রহণ করিলে তাহাকেও হয়তো সমাজের অনুরোধে গ্রহণ করিতে
হইবে ।
মাত্র ৬৭ দিন বাড়ী থাকিয়া সেই সঙ্গের নৌকাতেই আমরা
ঢাকা ফিরিলাম। আসার সময় মির্জাপুরের বাজার হইতে রসগোল্লা কিছু কিনিয়া আনা হইল। বাড়ী হইতে দেশের. উৎকৃষ্ট দধিও এক হাড়ি আনিয়াছিলাম। . ছেলের ২ জন বাসায় ছিল, তাহাদের জন্যই এই সব খাদ্যাদি আনা হইল । এইবারের নেযাত্রাটি বেশ উপভোগ করা গেল। ।
পূজার পূর্ব হইতেই রেণুর বিবাহের একটা প্রস্তাব চলিতেছিল। ঢাকাপ্রবাসী পণ্ডিত শশিকুমার বিদ্যারত্ব মহাশয় এই

